
1-тарау. Жалпы ережелер 

1. Осы «Мемлекеттік аннуитеттік компания» өмірді сақтандыру 

компаниясы» АҚ өмірді ерікті аннуитеттік сақтандыру қағидалары (бұдан әрі 

– Қағидалар) Қазақстан Республикасының Азаматтық кодексіне, 

«Сақтандыру қызметі туралы» Қазақстан Республикасының Заңына (бұдан 

әрі – Заң), Қазақстан Республикасының басқа да нормативтік құқықтық 

актілеріне сәйкес әзірленді. 

2. Қағидалар ерікті аннуитеттік сақтандыруды жүзеге асырудың тәртібі 

мен талаптарын және Сақтанушымен алты ай және одан көп мерзімге 

сақтандыру шарттарын жасасу тәртібін айқындайды. 

 

2-тарау. Қағидаларда пайдаланылатын 

негізгі ұғымдар  

3. Қағидаларда мынадай негізгі ұғымдар пайдаланылады: 

1) Сақтандырушы - сақтандыруды жүзеге асыратын, яғни сақтандыру 

жағдайы басталған кезде сақтанушыға немесе пайдасына сақтандыру шарты 

жасалған өзге тұлғаға (пайда алушыға) шартта айқындалған сома (сақтандыру 

сомасы) шегінде сақтандыру төлемін жүргізуге міндетті тұлға. Сақтандыру 

ұйымы ретінде тіркелген және сақтандыру қызметін жүзеге асыру құқығына 

лицензиясы бар заңды тұлға, не Қазақстан Республикасының өзара 

сақтандыру туралы заңнамалық актілеріне сәйкес өзара сақтандыру қоғамы 

ғана сақтандырушы бола алады. 

Қағидаларға қатысты сақтандырушы – «Мемлекеттік аннуитеттік 

компания» өмірді сақтандыру компаниясы» акционерлік қоғамы; 

2) Сақтанушы – сақтандырушымен сақтандыру шартын жасасқан заңды 

немесе жеке тұлға; 

3) Сақтандырылушы (пайда алушы) – сақтандыру шартына сәйкес 

сақтандыру төлемдерін алушы болып табылатын адам. Кәсіптік еңбекке 

қабілеттілігінен айырылу дәрежесі белгіленген зардап шеккен қызметкер не 

Қазақстан Республикасының Азаматтық кодексінде белгіленген мерзім 

ішінде қызметкердің қайтыс болуына байланысты зиянды өтетуге Қазақстан 

Республикасының қолданыстағы заңнамалық актілеріне сәйкес құқығы бар 

адам пайда алушы бола алады; 

4) Сақтандыру шарты – екі жақты келісім, оған байланысты бір тарап 

(Сақтанушы) сақтандыру сыйлықақысын төлеуге міндеттенеді, ал екінші 

тарап (сақтандырушы) сақтандыру жағдайы басталған кезде пайдасына 

сақтандыру шарты жасалған адамға (пайда алушыға)  сақтандыру төлемін 

жүзеге асыруға міндеттенеді; 

5) Сақтандыру сыйлықақысы – сақтанушы сақтандырушыға оның 

сақтандырылушыға (пайда алушыға) сақтандыру шартында айқындалған 

мөлшерде сақтандыру төлемін жүргізу міндеттемелерін қабылдағаны үшін 

төлеуге міндетті ақша сомасы; 

6) Сақтандыру жарнасы – сақтандыру сыйлықақысы мерзімді төлемдер 

түрінде бөліп-бөліп төленген жағдайда сақтанушы сақтандырушыға 

сақтандыру шартында белгіленген мерзімдерде төлеуге тиіс сақтандыру 

сыйлықақысының бөлігі; 

7) Сақтандыру төлемі – сақтандырушы пайда алушыға сақтандыру 

шартында белгіленген мөлшерде жүзеге асыратын мерзімді сақтандыру 

төлемдері; 

8) Сақтандыру жағдайы – пайда алушының сақтандыру төлемдері 

басталған күнге дейін, ал кейіннен әрбір кезекті сақтандыру төлемі күніне 

дейін өмір сүруі; 

9) Сақтандыру объектісі – пайда алушының өмір сүру ұзақтығына 

байланысты пайда алушының мүліктік мүдделері; 

10) Төлемдер кезеңі – оған сәйкес сақтандырушы пайда алушыға 

сақтандыру төлемдерін жүзеге асыруға міндетті сақтандыру шартында 

белгіленген кезең; 

11) Актуарлық жол берулер - бұл Қазақстан Республикасы заңнамалық 

актілерінің талаптарына сәйкес сақтандыру сыйлықақысын есептеу кезінде 

пайдаланылатын параметрлер. 

 

3-тарау. Сақтандыру шартын жасасу тәртібі 

4. Сақтандыру шарты жазбаша түрде жасалады.  

5. Сақтандырушы тарапынан сақтандыру шартына Басқарма Төрағасы 

(оны алмастыратын адам) не сенімхатпен осы әрекетті жасауға уәкілетті өзге 

адам қол қояды. Сақтандырушы тарапынан қол қою құқығы жоқ өзге адамдар 

қол қойған сақтандыру шарты жарамсыз деп есептеледі. 

6. Сақтандыру шарты жасалатын сақтандыру шартының талаптарына 

байланысты құжаттарды қоса бере отырып, сақтанушы сақтандырушыға 

берген сақтандыруға өтінішінің негізінде жасалады. 

7. Сақтандыру шарты әскери іс-қимылдар жасау жағдайындағы елдерді 

қоспағанда, Қазақстан Республикасының аумағында да, одан тыс жерлерде де 

қолданылады. 

8. Сақтандыру шарты сақтандыру сыйлықақысы толық көлемде төленген 

күннен бастап, ал оны бөліп-бөліп төлеген кезде – сақтандыру шартында 

көзделген мөлшерде толық көлемде бірінші сақтандыру жарнасы төленген 

күннен бастап күшіне енеді және тараптар үшін міндетті болады және 

тараптар сақтандыру шарты бойынша өз міндеттемелерін толық орындағанға 

дейін қолданылады. 

9. Егер сақтандыру сыйлықақысы сақтандыру шартына қол қойылған 

күннен бастап күнтізбелік 30 (отыз) күн ішінде төленбеген болса және 

сақтандыру шарты күшіне енбеген болып есептелсе, сақтандырушы 

сақтандыру шартынан бас тартуға құқылы. 

10. Сақтандыру шарты күшіне енгеннен кейін сақтандыруға өтініш 

және Қағидаларда көрсетілген өзге де құжаттар сақтандыру шартының 

ажырамас бөлігі болып табылады. 

 

4-тарау. Сақтандыру жағдайы 

11. Қағидаларға сәйкес сақтандыру жағдайы пайда алушының 

сақтандыру төлемдерін жүзеге асыру басталған күнге дейін, ал кейіннен әрбір 

кезекті сақтандыру төлемі күніне дейін өмір сүруі болып табылады. 

12. Сақтандыру жағдайларынан ерекшеліктер Қағидаларда көзделмеген. 

13. Сақтандыру жағдайы басталған кездегі сақтанушының іс-әрекеті 

Қағидаларда көзделмеген. 

14. Сақтандыру жағдайының басталғанын растайтын құжаттардың 

тізбесі Қағидаларда көзделмеген. 

 

5-тарау. Сақтандыру сыйлықақысы және оны төлеу тәртібі 

15.  Сақтандыру сыйлықақысының мөлшері сақтандырушы бекіткен 

актуарлық жол берулердің негізінде есептеледі. Сақтандыру 

сыйлықақысының мөлшері, оны төлеу тәртібі мен мерзімдері сақтандыру 

шартында белгіленеді. 

16. Сақтандыру сыйлықақысы бір рет және мерзімді төлемдер түрінде 

бөліп-бөліп төленуі мүмкін. 

 

6-тарау. Сақтандыру сомасын айқындау тәртібі 

(Осы Қағидаларға қатысты қолданылмайды) 

 

7-тарау. Сақтандыру төлемін жүзеге асырудың тәртібі мен шарттары 

17. Мерзімді сақтандыру төлемдері ол күшіне енгеннен кейін сақтандыру 

шартында көрсетілген мерзімде ай сайын жүзеге асырылады. Бұл ретте 

Сақтанушының (пайда алушының) сақтандыру төлемін жүзеге асыру үшін 

қандай да бір құжаттарды ай сайын ұсыну талабы болмайды. 

18. Пайда алушыға жүргізілетін сақтандыру төлемдері: 

1) пайда алушы қайтыс болған жағдайда; 

2) егер кәсіптік еңбекке қабілеттілігінен айырылу дәрежесі белгіленген 

зардап шеккен қызметкер сақтандырылған адам болып табылса, 

сақтандырылған адамның кәсіптік еңбекке қабілеттілігін қалпына келтіру.  

19. Сақтандыру шартында кепілдік берілген кезең көзделуі мүмкін.  

20. Егер сақтандыру шартында кепілдік берілген кезең көзделсе, 

сақтандырушы пайда алушының Қазақстан Республикасының заңнамасына 

сәйкес айқындалатын мұрагеріне не сақтандыру шартында көрсетілген адамға 

пайда алушының тірі болуына немесе қайтыс болуына қарамастан, кепілдік 

берілген кезең шегінде сақтандыру төлемдерін жүргізуге міндетті. 

21. Сақтандыру шартында сақтандыру төлемінің мөлшерін қайта есептеу 

және сақтандыру сыйлықақысының мөлшерін өзгерту көзделуі мүмкін. 

22. Сақтандыру төлемінің мөлшері сақтандыру шартының талаптарына 

сәйкес индекстелуі мүмкін. Бұл ретте индекстеу мөлшері де сақтандыру 

шартында белгіленеді. 

23. Сақтандыру төлемдерін есептеу кезінде, егер олар қолданыстағы 

заңнамада көзделген болса, бір мезгілде төлем көзінен әлеуметтік  

төлемдер/ зейнетақы жарналары ұсталады. 

 

8-тарау. Сақтанушының, сақтандырушының және пайда алушының 

құқықтары мен міндеттері 

24. Сақтандырушы: 

- сақтанушының сақтандыру шартына сәйкес қабылдаған 

міндеттемелерін орындауын талап етуге; 

- сақтанушыдан сақтандыру шартын жасасу үшін қажетті барлық 

құжаттарды алуға; 

- сақтандыру төлемдерін жүзеге асырған кезде сақтандыру шарты 

бойынша артық (қате) есептелген сомаларды бұл туралы пайда алушыны 

хабардар ете отырып ұстап қалуға, не сақтандырушы оларды сот тәртібінде 

өндіріп алуға құқылы; 

- пайда алушыдан оның тірі екендігі туралы дәлелдемелер ұсынуын 

талап етуге (сұрау салынған күні жеке басын куәландыратын құжаттың 

нотариат куәландырған көшірмесі, пайда алушының жеке келуі және 

басқалары) құқылы. Мұндай дәлелдемелерді ұсынбау сақтандырушыға 

сақтандыру төлемдерін жүзеге асыруды олар ұсынылғанға дейін кейінге 

қалдыру (тоқтата тұру) құқығын береді; 

- уақытылы сақтандыру сыйлықақысын толық көлемде алуға құқылы. 

25. Сақтандырушы: 

- сақтанушыны осы Қағидалармен таныстыруға; 

- пайда алушыға сақтандыру шартында көзделген мөлшерде және 

тәртіппен ай сайын сақтандыру төлемдерін жүзеге асыруға; 

- пайда алушының сұратуы бойынша жылына бір рет өзі жүргізген 

сақтандыру төлемдері туралы ақпарат беруге; 

- сақтандыру құпиясын қамтамасыз етуге; 

- Қазақстан Республикасының қолданыстағы заңнамалық актілерінде 

көзделген жағдайларды қоспағанда, сақтанушы және оның мүліктік жағдайы 

туралы мәліметтерді жария етпеуге;  

- сақтандыру шартына қатысты кез келген хабарламалар, мәлімдемелер, 

талаптар, хабарлар, түсініктемелерді жазбаша нысанда орындауға және 

екінші тарапқа тікелей беруге немесе оны жөнелтуді растауға мүмкіндік 

беретін тәсілмен жіберуге міндетті. 

26. Сақтанушы: 



 

"Мемлекеттік аннуитеттік компания" Өмірді 

сақтандыру компаниясы " АҚ 

Күні: «    »                         2019 ж. Басылым: бірінші 

Ерікті аннуитеттік сақтандыру ережелері ЕРЕЖЕ МАК 732 

 

Бет 6 из 8 

 

 

 6 

- Сақтандырушының шарт бойынша қабылдаған міндеттемелерін толық 

орындауын талап етуге; 

- жылына бір рет Сақтандырушының Шартқа сәйкес қабылдаған 

міндеттемелерін орындауы туралы ақпарат сұратуға құқылы. 

27.  Сақтанушы: 

- осы Қағидалармен танысуға; 

- сақтандыру сыйлықақыларын осы Қағидаларға және сақтандыру 

шартында көзделген мөлшерде, тәртіппен және мерзімде төлеуге;  

- сақтандырушы пайда алушыға сақтандыру төлемдерінің артық (қате) 

төленген сомаларын анықтаған жағдайда сақтандырушыға артық төленген 

сомаларды алуда Сақтандырушының қайтаруы туралы осындай талап 

қойылған күннен бастап 5 (бес) банктік күн ішінде қажетті жәрдем көрсетуге; 

- қосымша сақтандыру сыйлықақысын, егер мұндай ұлғаю өтініш-

сауалнамада жазылған сақтанушының кінәсінен жіберілген бұрмаланған 

мәліметтердің салдары болып табылған жағдайда, сақтандыру төлемдерінің 

ұлғайған сомасына пропорционалды түрде енгізуді жүзеге асыруге; 

- пайда алушы қайтыс болған жағдайда бұл туралы сақтандырушыға 

жазбаша нысанда дереу хабарлауға және барлық растайтын құжаттарды 

ұсынуға; 

- сақтандыру шартына қатысты кез келген хабарламалар, мәлімдемелер, 

талаптар, хабарлар, түсініктемелерді жазбаша нысанда орындауға және 

екінші тарапқа тікелей беруге немесе оны жөнелтуді растауға мүмкіндік 

беретін тәсілмен жіберуге міндетті. 

28. Пайда алушының: 

- сақтандыру шартына сәйкес тиесілі сақтандыру төлемдерін алуға; 

- Шарттың талаптарымен танысуға; 

- сақтандыру құпиясына; 

- үшінші тұлғаға Қазақстан Республикасының қолданыстағы 

заңнамалық актілерінде белгіленген тәртіппен сенімхат беру арқылы 

сақтандыру төлемдерін алуға өкілеттік беруге құқығы бар. 

29. Пайда алушы: 

- екінші деңгейдегі банктегі дербес немесе карточкалық шоттың 

деректемелері өзгерген жағдайда, бұл туралы жаңа деректемелерді көрсете 

отырып, өзгерген күннен бастап 5 (бес) күнтізбелік күн ішінде 

Сақтандырушыны өтініш беру арқылы хабардар етуге міндетті. Пайда алушы 

аталған факт туралы Сақтандырушыны көрсетілген мерзімде хабардар 

етпеген жағдайда, соңғысы міндеттемелерді тиісінше орындамағаны үшін 

жауапкершіліктен босатылады; 

- орналасқан жері немесе тұрғылықты жері өзгерген жағдайда он күн 

мерзімде олардың адресін Сақтандырушыға хабарлауға міндетті. Олай 

болмаған жағдайда, алдыңғы орналасқан жерінің немесе тұрғылықты жерінің 

адресі бойынша жіберілген Сақтандырушының кез келген хабарламасы 

тараптар орындаған (жарамды) болып саналады; 

- сақтандыру шартына қатысты кез келген хабарламалар, мәлімдемелер, 

талаптар, хабарлар, түсініктемелерді жазбаша нысанда орындауға және 

екінші тарапқа тікелей беруге немесе оны жөнелтуді растауға мүмкіндік 

беретін тәсілмен жіберуге міндетті. 

 

 

9-тарау. Шартты тоқтату және бұзу 

30. Сақтандыру шарты қолданыстағы заңнамаға сәйкес тараптардың 

келісімі бойынша мерзімінен бұрын бұзылуы мүмкін. 

31. Сақтандыру шартына барлық өзгерістер мен толықтырулар оның 

ажырамас бөлігі болып табылатын қосымша келісімдермен ресімделеді және 

оларға тараптардың уәкілетті өкілдері қол қояды.  

32. Сақтандыру шарты Қазақстан Республикасының заңнамасында 

көзделген жағдайларда мерзімінен бұрын тоқтатылады. 

33. Қазақстан Республикасының заңнамалық актілерінде көзделген 

сақтандыру шартын тоқтатудың жалпы талаптарынан басқа, сақтандыру 

шарты: 

1) пайда алушы қайтыс болған жағдайда; 

2) Қазақстан Республикасының заңнамасына сәйкес пайда алушының 

сақтандыру төлемдерін алу құқығынан айырылуы жағдайларында 

тоқтатылады. 

 

10-тарау. Форс-мажор 

34. Тараптар өрттің, дүлей зілзалалардың, соғыстың, кез келген 

сипаттағы әскери операциялардың, жаппай тәртіпсіздіктердің, ереуілдердің, 

қоршаудың, экспортқа немесе импортқа тыйым салудың, мемлекеттік 

органның нормативтік актіні немесе тараптарға байланысты емес басқа да 

мән-жайларды қабылдауы салдарынан сақтандыру шарты бойынша 

міндеттемелерді толық немесе ішінара орындамағаны үшін жауапты 

болмайды. Міндеттемелерді орындау мерзімі осындай мән-жайлар 

қолданылатын уақытқа мөлшерлес кейінге шегеріледі. 

 

11-тарау. Қосымша ережелер 

35. Сақтандыру шартына барлық өзгерістер мен толықтырулар 

Қағидаларда көзделген тәртіппен және Қазақстан Республикасының 

заңнамасына сәйкес тараптардың келісімі бойынша қосымша келісім жасасу 

жолымен енгізіледі. 

36. Тараптардың келісімі бойынша Қағидаларға сәйкес жасалатын 

сақтандыру шартына, егер олар Қазақстан Республикасының заңнамасына 

қайшы келмесе, ерекше талаптар (ескертпелер, анықтамалар, ерекшеліктер 

және т.б.) енгізілуі мүмкін. 

37. Барлық хабарламалар хабарламаны алғанын растауға мүмкіндік 

беретін тәсілмен жіберіледі. 

38. Сақтандыру шартының қолданылу кезеңінде туындайтын барлық 

даулар келіссөздер жолымен шешіледі. 

39. Тараптар келісімге қол жеткізбеген жағдайда даулар Қазақстан 

Республикасының қолданыстағы заңнамалық актілеріне сәйкес сот тәртібінде 

қаралады. 

 

 

Келісу кестесі 

 

Көшірмесі Код Басылым 
Өзектендіру үшін жауапты 

 

 РӘС МАК 732 бірінші 

Ғабдушева И.Б. 

күні қолы 

  

 

 

Мерзім 

нормат

иві 

Келісуге 

түскен күні 
Аты-Жөні 

Келісу нәтижесі 

Ескертулермен 

қайтарылды 
Мақұлданды 

күні қолы күні қолы 

3 күн  Маканова А.К.     

3 күн  Касимова Д.М.     

3 күн  Акажанов А.А.     

3 күн  Абуова Ж.К.     

3 күн  Нургазинов А.А.     

3 күн  Мухамедов А.М.     

3 күн  Догалбаева З.Р.     

3 күн  Калиев В.М.     

3 күн  Кульманова А.М.     

3 күн  Бекмухамбетова А.С.     

3 күн  Жүнүс А.Ш.     

3 күн  Макашева А.Г.     

 

 

 

 

 

 

 

 

 



 

"Мемлекеттік аннуитеттік компания" Өмірді 

сақтандыру компаниясы " АҚ 

Күні: «    »                         2019 ж. Басылым: бірінші 

Ерікті аннуитеттік сақтандыру ережелері ЕРЕЖЕ МАК 732 

 

Бет 9 из 8 

 

 

 9 

 

 

 


	3-тарау. Сақтандыру шартын жасасу тәртібі

